
Долгая разлука.
(на татарском языке)
       Печәннәре ямансулап калды,

       Чабылып бетми калды кыр-ялан.

       Чалгыларын җирдә калдырдылар,

       Пакусларга кадап очларын.

                           Китәселәр күптән киткән...

                           Авыл озата соңгы егетен.

                           Бер кыз калды басу уртасында,

                           Учларына җыеп өметен.

      Урамнардан чыгып китте җырлар,

      Яшьлек  шаулап тынды  озакка.

      Атлардагы кыңгыраулар чыңы

      Гармун тавышы калды колакта.

                           Китте...

                           Китте...

                          Чак-чак өлгерделәр

                          Яшьлек хисләреннән аерылып.

     Калды...

     Калды...

     Татлы бер хыял күк

     Мәңге онытылмаслык җыр булып.

                        Сугышларда калган егетләрнең

                        Баш очында  ялкын-йолдызлар.

                        Януларын тышка чыгармыйча,

                        Сулыгып-сулыгып яши тол кызлар.
